                                                                      დამტკიცებულია აკადემიური საბჭოს მიერ
                                                                             2017 წლის 1 სექტემბრის N8 სხდომაზე


უნივერსიტეტის მიერ ინიცირებული საგანმანათლებლო პროგრამის შეცვლის ან უნივერსიტეტის მიერ საგანმანათლებლო პროგრამის გაუქმების შემთხვევაში,  შეცვლილი ან გაუქმებული საგანმანათლებლო პროგრამის ფარგლებში მიღებული განათლების აღიარების წესი

1. უნივერსიტეტის მიერ ინიცირებული საგანმანათლებლო პროგრამის შეცვლის ან უნივერსიტეტის მიერ საგანმანათლებლო პროგრამის გაუქმების შემთხვევაში, შესაძლებელია შეცვლილი ან გაუქმებული საგანმანათლებლო პროგრამის ფარგლებში მიღებული კრედიტების აღიარება;
2. შეცვლილი ან გაუქმებული საგანმანათლებლო პროგრამის ფარგლებში მიღებული კრედიტების აღიარება ხდება „ილიას სახელმწიფო უნივერსიტეტში  სტუდენტთა მობილობისა და სწავლის პერიოდში მიღებული განათლების აღიარების წესში“ მოცემული ძირითადი პრინციპების შესაბამისად;
3. ამ წესის 1-ელი პუნქტით გათვალისწინებული შემთხვევების დროს, ფაკულტეტი/სკოლა, ფაკულტეტის/სკოლის ხარისხის უზრუნველყოფის სამსახურის წარდგინებით, იღებს გადაწყვეტილებას სტუდენტის მიერ გავლილი საგანმანათლებლო პროგრამის უნივერსიტეტში მიმდინარე პროგრამასთან თავსებადობის ან, მოქმედი საგანმანათლებლო პროგრამის სპეციფიკის გათვალისწინებით, სტუდენტისთვის ინდივიდუალური პროგრამის შედგენის შესახებ, ამზადებს დასკვნას და აცნობს სტუდენტს; 
4. გადაწყვეტილება სტუდენტის შესაბამის პროგრამაზე გადაყვანის შესახებ მიიღება დეკანის ან რექტორის მიერ, დეკანის წარდგინების საფუძველზე და აღნიშნული გადაწყვეტილება ინახება სტუდენტის პირად საქმეში;
5. მე-4 პუნქტში მითითებული გადაწყვეტილება მიიღება დეკანის მიერ იმ შემთხვევაში, თუ საბაკალავრო საფეხურის/დიპლომირებული სპეციალისტის საგანმანათლებლო პროგრამის სტუდენტისთვის ახალი პროგრამის შეთავაზება ხდება იმავე ფაკულტეტის/სკოლის ფარგლებში (გარდა პროგრამული დაფინანსების მქონე სტუდენტებისა). გადაწყვეტილება მიიღება რექტორის მიერ: ა) იმ შემთხვევაში, თუ საბაკალავრო საფეხურის/დიპლომირებული სპეციალისტის საგანმანათლებლო პროგრამის სტუდენტისთვის ახალი პროგრამის შეთავაზება ხდება სხვა ფაკულტეტის/სკოლის ფარგლებში; ბ) პროგრამული დაფინანსების მქონე სტუდენტებთან მიმართებაში; გ) სამაგისტრო  საფეხურის სტუდენტებთან მიმართებაში; დ) სადოქტორო საფეხურის სტუდენტებთან მიმართებაში (ამ შემთხვევაში შესაბამისი გადაწყვეტილება მიიღება დეკანის წარდგინების საფუძველზე, რომელსაც თან ერთვის დარგობრივი კომისიის დასკვნა);
6. ამ წესის მე-3 პუნქტით განსაზღვრული ინდივიდუალური პროგრამა მტკიცდება ფაკულტეტის/სკოლის საბჭოზე ან დეკანის მიერ ბრძანებით;
7. უნივერსიტეტის მიერ ინიცირებული საგანმანათლებლო პროგრამის შეცვლის ან უნივერსიტეტის მიერ საგანმანათლებლო პროგრამის გაუქმების შემთხვევაში, უნივერსიტეტის მიერ სტუდენტისთვის სხვა ფაკულტეტზე/პროგრამაზე გადაყვანის დროს შესაძლებელია გამოყენებულ იქნას შიდა მობილობისგან განსხვავებული ვადები;
8. იმ შემთხვევაში, თუ უნივერსიტეტის მიერ ინიცირებული საგანმანათლებლო პროგრამის შეცვლის ან უნივერსიტეტის მიერ საგანმანათლებლო პროგრამის გაუქმებისას, უნივერსიტეტის მიერ სტუდენტისთვის სხვა ფაკულტეტზე/პროგრამაზე გადაყვანის გამო, უარესდება სტუდენტის ფინანსური მდგომარეობა, შეღავათის გაწევის შესახებ საკითხს განიხილავს ფაკულტეტი/სკოლა და  საკუთარ მოსაზრებას წარუდგენს ადმინისტრაციის ხელმძღვანელს საბოლოო გადაწყვეტილების მიღების მიზნით. 
9. [bookmark: _GoBack]თუ უნივერსიტეტში არ ხორციელდება გაუქმებულ პროგრამასთან თავსებადი საგანმანათლებლო პროგრამა, უნივერსიტეტი სხვა ავტორიზებული უმაღლესი საგანმანათლებლო დაწესებულებასთან, რომელიც ახორციელებს შესაბამის აკრედიტებულ საგანმანათლებლო პროგრამას, აფორმებს შეთანხმებას სტუდენტის მიერ გავლილი პროგრამის აღიარების შესახებ და მიღებული გადაწყვეტილების თაობაზე აცნობებს სსიპ განათლების ხარისხის განვითარების ეროვნულ ცენტრს.  ხელშეკრულებაში მითითებული პირების სასწავლო პროცესი ხორციელდება ხელშეკრულებით გათვალისწინებული პირობების შესაბამისად.

